
Antonio Coello Bufill, concelleiro do Grupo Municipal Popular no Concello de Vigo, ante este órgano comparece e presenta a seguinte:
MOCIÓN

A rúa Venezuela constitúe un dos principais eixos para a circulación rodada na nosa cidade, que conecta dous eixos importantes como son a Rúa Camelias que absorbe o tráfico provinte das travesas e o eixo GranVía-Praza de España; ademais nas súas inmediacións se atopan importantes centros de servizos como son o propio Concello, tres centros escolares e dous dos centros comerciais mais importantes da cidade. Isto danos unha idea clara da gran densidade de tráfico que circula diariamente por esta vía.

É por isto que se fai necesario minimizar por parte do departamento de tráfico do Concello os riscos aos que poden estar sometidos tanto os peóns como os condutores, con este motivo e por iniciativa do Grupo popular, o Pleno do Concello aprobou xa por unanimidade o pasado mes de abril estudar a posibilidade de crear unha rotonda na confluencia das Rúas Venezuela e Marqués de Alcedo.
Continuando con esta política de propoñer melloras na seguridade do tráfico nas rúas mais importantes da cidade, fomos alertados por veciños e colectivos da rúa Venezuela da perigosidade que supón a incorporación de vehículos dende o tramo ascendente da Rúa Taboada Leal cara á Rúa Venezuela, especialmente cando os vehículos que se incorporan dende esta rúa á Rúa Venezuela o fan en dirección á Gran Vía, co agravante que supón ademais a presenza na traxectoria deste xiro á esquerda que deben facer os vehículos de  dous pasos de peóns non regulados semafóricamente, un na propia Rúa Taboada Leal e outro na Rúa Venezuela.
Por tratarse dun plantexamento que necesitará do estudio técnico por parte dos responsables do Departamento de Tráfico queremos resaltar que a presente moción expón unha demanda que os veciños do contorno consideran positiva en beneficio da súa seguridade como peóns e condutores e que o Grupo Popular asume e considera oportuna.

Por todo isto o Grupo Municipal do Partido popular propón ao Pleno da Corporación do Concello de Vigo que se adopte o seguinte acordo,

“Instar ao Goberno Municipal a que os técnicos do Departamento de Tráfico estuden a posibilidade de instalar no cruce da Rúa Taboada Leal coa Rúa Venezuela semáforos que regulen a incorporación de vehículos dende a mencionada rúa Taboada Leal cara á Rúa Venezuela”
Vigo, a 13 de xullo de 2009

Asdo. Antonio Coello Bufill

Concelleiro do Grupo Muncipal Popular.
GRUPO MUNICIPAL POPULAR – CONCELLO DE VIGO  Praza do Rei, 1 – Planta 8ª  36202 VIGO

Tfnos. 986 810 142 – 986 810 292  Fax 986 228 967  ofi.pp@vigo.org


